OLKETA TAEPS BLONG DISASTA

Pasifik rigen hem lo risk bikos lo plande taep hazad olsem:

Oktoba kasem

Eprol V

SAEKLONS

Saeklon hem rife lo eni lou presa eria wetem wanfala sistim wea
garem roteiting klaods, win an tanda stom. Diswan bara komom lo
iumi lo Pasifik bikos lo wom sis blo iumi wea save jenereitim moist
ea an akt osem fiul fo Saeklons. Saeklons save happen nachorol an
save kosim biki distrakson. Olketa difren lo strong, falom saez an
hao sivia wea samtaem olketa strong an spoelem evri kaikai, haosis
an save mekem biki weivs.

Pei atenson lo weda fokas lo taem blo

saeklﬂn SlSﬂ“: Saeklon an kip infom mekem iu protektim

famili an bisnis blo iu.

KATAGORIS BLO SAEKLONS

Geil wins of 63 - 125km/h
Hem save spoelem kaikai an triis.

Distraktiv wins lo 125 -164 km/h
Hem save spoelem saens an triis, Kosim hevi damej lo
krops an risk fo paoa feilia.

Veri distraktiv wins lo 164 — 224 km/h
Ruf an strakcha damej. Paoa save feil.

Veri distraktiv wins lo 225 - 279km/h
Mekem biki damej lo ruf an strakcha.
Denjaras eabon debris an paoa feilia evriwea.

Bara strong distraktiv win ovam 280km/h
Bara denjaras win wea save kosim biki distrakson evriwea.

|U SAVE TU DAT...

1 aot lo evri 4 bisnisis no save
savaev afta evri biki disasta

happen.’

Onli wanfa we fo meksua
bisnis blo iu hem savaev from
disasta o advesiti:

Krieitim wanfala Business
Continuity Plan [BCP] an mekem
hem waka.

Sapos iu no garem BCP iet o no save
gud abaotim, daon loudim BCP templet
an krieitim wanfala fo iu seleva, iusim na
tuelfala step gaed wea save tekem iu tuelf
minit nomoa fo komplitim insaed. Visitim
pipso.org fj/stayopen

MAS REDI
GUD, RESPON FOLOM

AND RIKAVA KWUIK TAEM
FROM ENI DISASTA.

LANSLAEDS

Lanslaed o landslip hem taem graon lo
Wanfala sloup hem brek awe an falom
maoten go daon. Hem save kosim rok fols an
biki debris fo foldaon an kavam komiunitis.
Diskaen ia etkwuik, volcano bosta, lan wea
no Strong, wata liks an iroson nao save kosim.
Hem save spoelem ting tumas.

FLADS

Flad hem save hapen taem lan wea nomoli
wata no save kavam, hem kavam. Bikos lo
plande ekspiriens blo iumi lo Pasifik from
saeklons an hae renfol wea save kosim rivas
an towns blo iumi fo flad, hem mekem fo iumi
mas redi fo diswan. Flad hem save distroem
bisnis rekod. lkwuipmen an propati.

STOM SEJ

Stom sej hem kostol flads ia o abnomol
raes lo wata wea stom wins nao kosim an
hem posim biki thret lo laef, propati, rods
an bridjis, falom saedsii. Hem no semsem
osem Tsunami o taedol weiv bat hem save
kwuiktaem raes ap an muf go lo lan. Hem
save katem of rod fo eskeip an save spoelem
olketa propati.

ETKWUIKS

Etkwuik hem save hapen taem Et krast hem
rilisim eneji an olketa bik ston breke bikos

- - lo stress. Staka lo olketa hazad save hapen
bikos lo etkwuik tu an save spoelem propati
an kosim die. Wanfala impoten samting fo
iumi mas save sapos iu ekspiriensim etkwuik
wea hem winim 1 minitan iu no save stan ap
stret lo hem nao, iu mas ran lo hae graon as
sun as hem stop. Etkwuik hem osem woning
lo wanfala Biki tsunami kami a.

Endnotes:

' Civil Defence Wellington Region Emergency Management Office. (2017). Retrieved February
24, 2017, from Wellington Region Emergency Management website, http://www.getprepared.
org.nz/

TSUNAMI

Tsunami hem wanfala siris lo olketa biki weiv
wea sadden ivent osem etkwuik, volcano
bosta, lanslaed o meteoraet na save kosim
an hem save mekem ekstrim damej an kilim
plande pipol. Bikos lo spid blo tsunami,
etkwuik nao woning blo iu. Sapos iu stap
kolsap lo sii an lukim hem go baek afta
etkwuik. lu mas hariap go lo hae graon an
falom ivakueison oda blo lokol atoroti.

FAEA INKLUDIM BILDING
AN HAOSING FAEA

Hiuman aktiviti o nachorol ivens osem
Laetning straek na save kosim faea. Hem
impoten tumas fo save dat faea save spred
kwuik taem an poison gasis wea hem
prodiusim hem dedli. Wanfala smol fleim
insaed teti sekons hem save bikam wanfala
biki faea an insaed tu minit hem save bikam
wanfala meija wan wea save kilim pipol. No
eni taem bae iu garem fo tekem things blo iu
o iven mekem fon kol. lu onli garem taem fo
ranawe. Krol lou andanit smok fo eksit blo iu
fo avoedem toksik smok, iu onli garem teti
sekons fo ranawe.

VOLCANIC ERUPTIONS

Volkanik irapson hem hapen taem presa from
gasis Insaed lo molten rok andanit safeis blo
Et hem biki tumas. Volkanik irapson hem
save kam wetem olketa nara hazad olsem
etkwuik, flas flad, lanslaed, asid rein, faea,
asis blo volcano an iven tsunami. Olketa ia
save lid go lo los blo laevs, propati nogud,
damej ikwuipmen, kontamineit wata sistim
an hem save stopem ea an lan travel lo
plande maelsawe. Falom ivakueison odas
wea atorotis isium fo avoidim olketa flaing
debris. Hot gasis, lateral blast an mad an
lava flou.

DRAOT

Draots hem piriods blo abnomol drae wetha
wea go fo long taem an kosim shoteij blo
wata saplae, pua kualiti blo wata, damej lo
rut krops, inkris risk blo faea, ridiusim briding
stok an garem negativ long tem ifekt lo
agrikalsa an rileited indastris. Fo minimaesim
impakt lo draot, iusim wata waesli an falom
wata ristrikson wea atorotis givim aot.

